
SCRIPT OF EVENING  GOJRI  NEWS BULLETIN 27FEB 2026 1700HRS 
2026فروری27اوننگ گوجری  نیوز  بولیٹن  

************************ 
 یوہ  آکاشوانی  جموں  ہے  عبدالرحمان تے  نصرت  تیں  خبر  سُنو۔

********************* 
HEADLINES 

ایک  منفرد  یوتھ  میلہ    غو    2026۔لیفٹینٹ گورنر  منوج سنہا  نے  اج جموں یونیسورسٹی  مانہہ  گوونج ۱
افتتاح  کیو۔  انُہاں نے  کہیو  جے  یاہ  تقریب  ذہن  غی  تربیت  کرے غی  جسم  نانہہ  توانائی  بخشے  گی 

 تے  جدت  نانہہ  فروغ  دے  غی۔ 
۔ نائیب وزیر  اعلی  سریندر  چودھری  نے  سرکاری  خدمات  مانہہ  شفافیت  جوابدہی    تے  کارکردگی  ۲

 ور  زور  دتو  ہے۔ 
۔مشتبہ  ڈرون غی  نقل  و  حرکت ور  ضلع  پونچھ  مانہہ  کنٹرول  لائین  غے  نیڑے حفاظتی  دستاں نے  ۳

 اج    تلاشی  اپریشن شروع  کیو  ہے۔
۔ڈائریکٹوریٹ  جنرل  سیول  ہوا  بازی  یعنی  ڈی۔جی۔سی۔اے  نے  ہوائی ٹکٹ  غی  واپسی  غا    قواعد   ۴

 مانہہ  ترمیم  کردتی  ہے۔ 
۔جموں کشمیر  پہر  مانہہ  دن غو  درجہ  حرارت  معمول  تیں زیادہ  برقرار  رہیو  ہے  تے  محکمہ  ۵

 موسمیات  غے  مطابق  خشک  موسم   اجیں جاری  رے  غو۔
******************** 

LG  GOONJ  FEST 
ایک  منفرد  یوتھ  میلہ    غو    2026لیفٹینٹ گورنر  منوج سنہا  نے  اج جموں یونیسورسٹی  مانہہ  گوونج 

روزہ  تقریب  بکھ  بکھ  شعبہ  جات  سنگ  تعلق  رکھن آلا  نوجواناں نانہہ  ایک   بہتر   2افتتاح  کیو۔  یاہ  
مستقبل  غی  تشکیل  واسطے  ایک  منفرد  پلیٹ  فارم  مہیا  کرے۔اس  موقع  ور  اجتماع  سنگ  خطاب کرتا  

واں  لیفٹینٹ  گورنر   منوج  سنہا  نے  کہیو  جے  یوہ  میلو  زہن  غی  تعلیم  و  تربیت  کرے  غو  جسم    
نانہہ  متحرک  کرے  غو  تے  جدت  غا  جزبہ  نانہہ  تیز  کرے  غو  انُہاں نے  کہیو  جے  بااختیار  نوجوان 

تعمیر  کریں تے  انُ  غو  منوو  ہے  جے  فکری  گہرائی،  تخلیقی  قوت  تے  جدید  نوجوان    مستقبل  غی  
قیادت  قومی  ترقی  واسطے  ناگزیر  ہے  انُہاں نے  مزید  کہیو  جے  ہم  نانہہ  پائیداد  ترقی  واسطے   

متوازن  ذہن  تے  باہمت    جدت  تیار  کرن  ور  توجہ  مرکوز  کرنی  چاہیے  انُہاں نے  اس  موقع  ور   
 بولتا  واں  اس  طرح  کہیو۔۔۔۔۔۔ 

******************* 
Dy CM  SURPRISE  VISIT 

نائیب وزیر  اعلی  سریندر  چودھری  نے  سرکاری  خدمات  مانہہ  شفافیت  جوابدہی    تے  کارکردگی  ور  
زور  دتو  ہے۔انُہاں نے  یاہ  گل  سیڈکو  گا  دفتر  تے  محکمہ  صنعت  و  تجارت  جموں گا  ڈائریکٹوریٹ    

غا  چانچک  دورہ  غے  دوران کہی۔  جت  نائیب  وزیر  اعلی  نے  کم  کاج  غو  جائیزو  لیو۔  تے  خدمات  
 گی  فراہمی  گو  معائنو  کیو۔ 

******************* 
SEARCH  OP  POONCH 

حفاظتی  دستاں نے  ضلع  پونچھ  غا  ڈیگوار  سیکٹر  مانہہ  کنٹرول  لائین ور  مشتبہ  ڈرون غی  نقل  و     
حرکت  غی  نشاندہی  تیں  بعد  اج  تلاشی  اپریشن شروع  کیو  ہے  اس  واقع  ور  بھارتی  فوج  غا  دستاں   
نے  فائرنگ  کی۔  تے  تلاشی  کاروائی  گو  آغاز  کیو ۔  فوج  غا  رد عمل  تیں  بعد  مزکورہ  درون  جس   

غا  بارہ  مانہہ  خیال  کیو  جارہیو  ہے  جے وہ  بھارتی  حدود  مانہہ  داخل  ہون  غی  کوشش  کررہیو  تھو  
تے  فیر  واپس  پاکستانی   حدود  در  چلو  گیو۔  یوہ  واقعو  حالیہ  دناں  مانہہ  کنٹرول  لائین  غے  سنگ   

اں  ور  ڈرون  سرگرمیاں  مانہہ  آضافہ  گو  حصو  ہے۔  جت  راجوری  تے  پونچھ  ضلعاں مانہہ جڑتا  علاق
متعدد  مشاہدات  غی  اطلاع  ملی  ہے ،  بھارتیہ  فوج  ہائی  الرٹ  ور  ہے    ڈرون  مخالف  نظام  فعال    

کردتا  گیا  ہیں  تے  دراندازی  و  ناجائیز  درآمد  یعنی  کہ  سمگلنگ نانہہ  روکن واسطے  تلاشی  اپریشن   
 جاری  ہے۔

************************ 



SHC  REASI 
ریاسی  ضلع  مانہہ   مٹی  صحت  کارڈ  سکیم  غا  نفاز  تیں کساناں  نانہہ  نمایو  فائدو  ہو  رہیو  ہے۔  

کساناں  غے  مطابق،  فصلاں   غی  پیداوار  مانہہ  بہتری  آئی  ہے ،  کھاد  تے  دیگر  وسائل  غو  بہتر   
استعمال  ہو  رہیو  ہے ۔ تے  مجموعی  آمدنی  مانہہ  وی  اضافو  ہوو ہے۔  یاہ  سکیم  بھارتی  حکومت  نے   

مانہہ  شروع  کی  تھی۔  جس  غو  مقصد  سائنسی  طریقہ  سنگ  مٹی  مانہہ  غزائی  اجزاء  غا    2015سال
بہتر  استعمال  نانہہ  فروغ  دینو  ہے ۔اس  سکیم  غے  تحت  کساناں  نانہہ  اپنی  زمین  غی  مٹی  مانہہ  

ء  غی  مکمل  معلومات    دسی   جے۔  اس  کارڈ  ور،   مٹی  غا  نموناں   غی  لیباٹری موجود  غزائی  اجزا
جانچ،   غی  بنُیاد  ور،   مختلف  فصلاں  واسطے ، کھاد  غا  استعمال   غی  سفارشات  وی  شامل  وے۔اس   

بارے   مزید  معلومات  سانجہ  کرتا  واں  کے۔وی۔کے  ریاسی  غا  صدر  ڈاکٹر  بنارسی  لعل  نے  اس   
طرح  کہیو۔۔۔۔۔۔۔  جد  کہ  کُجھ  کساناں  نے  اس  سکیم  غا  فائدہ  بارے  اپنا  خیالات  غو  اظہار  کرتا  واں  

 اس  طرح  کہیو۔۔۔۔۔۔۔۔ 
********************* 

PROG  ANN 
  28غا  موقع   ور  کل  یعنی     2026علاقائی  خبراں  آلو  شعبو  آکاشوانی  جموں  قومی  سائنس  تہاڑا 

منٹاں گو  ایک  خصوصی  پروگرام  نشر     30منٹ  ور،  30بج  غے 12نانہہ تہاڑی  گا   2026فروری
کرے  گو۔ اس  خصوصی  نشریات  غو  موضوع  وے  غو،  سائنس  مانہہ  خواتین  وکست بھارت   مانہہ  

تیزی  غو  سبب  بن  رہی  ہیں۔اس  پروگرام  مانہہ  ماری  مہمان  ویں غی،  ڈاکٹر  سفالہ  گُپتا، چیف  سائنس  
دان، سی۔ایس۔آئی۔آر، بھارتی  ادارہ  برائے  جامع  ادویات  جموں،  وہ  اس  موضوع  تیں متعلق  اپنا  خیالات   
اس  پروگرام  غی  میزبانی  کریں   غی،  ماری  انکر  شروتی  تے  ماہرانہ  رائے  پیش  کریں غی۔  

 کھجوریہ۔ 
****************** 

DGCA TICKET  REFUNDS 
گھنٹاں  غے  اندر  بغیر  کسی   48مسافر  کُجھ  شرطاں  غے  مطابق،  ہنُ اپنی   پرواز  غی  ٹکٹ  بُکنگ  غا 

اضافی  چارج  غے  اپنی  ہوائی  ٹکٹ  منسوخ   تیں  تبدیل  کرسکیں۔  فضائی  نگرانی  کرن  آلا  ادارہ    
ڈی۔جی۔سی۔اے  نے   فضائی  کمپنی  واسطے  ٹکٹ  غی  رقم  واپسی  غا  قواعد  مانہہ  تبدیلی  کیں  ہیں۔   

دناں  غے  اندر  روانہ  وے  تاں، یاہ  سہولت  اندرونی  ملک  پروازاں  واسطے      7تاہم،  اگر  جہاز  
   15دستیاب  نی   وے  غی  ۔ تے  بین  العقوامی  پروازاں  واسطے روانگی  غی  تاریخ  کہٹ  تیں  کہٹ 

گھنٹاں  غے  اندر     24ڈی۔جی۔سی۔اے  نے  کہیو  کہ  اگر  مسافر  بکُنگ  غادناں  تیں  بعد  ہونی  چاہیے۔ 
ناں غی   غلطی  غی  نشاندہی  کرے  تاں ، اس  شخص  غی  ناں  غی  درستگی  ور   فضائی  کمپنی  کوئی 

اضافی  فیس  وصول  نی  کرے  غی۔    
******************** 

DAR  PROCESSING  CENTRE 
ذرعی  سیکٹر  مانہہ  قدر و  قیمت  مانہہ  باھدو  تے  خود  روز  گاری  نانہہ  فروغ  دین  غی  کوششاں   
نانہہ  مضبوط    بناتا  واں ذرعی   پیدوار  بارے  وزیر  جاوید  احمد  دار  نے  ادھے  والا  جموں  مانہہ  

پھلان تے  سبزیاں واسطے  ایک  جدید  عملی  و  تربیتی  مرکز  غو  افتتاح  کیو  ہے  قائم  کردہ  اس  مرکز  
غو  مقصد  کساناں، دیہی  نوجواناں تے  خواتین خصوصاً  اپنی  مدد  آپ  آلا  گروپس  غا  ممبران مانہہ    

ہنُر  مندی  غی  ترقی  کارواباری  صلاحیت  تے  آمدنی  مانہہ  آجافہ  نانہہ  فروغ  دینو  ہے۔اس  موقع  ور   
سنگ  خطاب  کرتا  واں ں وزیر  موصوف  نے  کہیو  جے  حکومت  جدید  ٹیکنالوجی ،     لوکاں غا  ہجوم

سائنسی  تربیت  تے  قدر  و  قیمت  مانہہ  آضافہ  بارے  اقدامات  غے  ذریعے  کساناں  نانہہ  با اختیار  بنان 
واسطے  پرُ  عزم  ہے  انُہاں  نے  محکماں  ور  زور  دتو  جے  وے  زیادہ  صلاحیت  رکھن  آلا  شعباں   

غی  نشاندہی  کریں تے  ہنُر  ور  مبنی  تربیتی   پروگراماں  ناہہ  وسعت  دیں ۔  بعد  مانہہ  اخباری  نمائنداں 
سنگ  گل  بات  کرتا  واں انُہاں نے  مزید  اس  طرح  کہیو۔۔۔۔۔۔۔    

******************** 
JPDCL  POONCH  DRIVE 

جموں بجلی  تقسیم  کاری  کمپنی ، نے  پونچھ  مانہہ  اج   بجلی  غا  بقایا  بل،  ادا  نہ  کرن  آلا  صارفین    
غے  خلاف  خصوصی  مہم  شروع کی ۔ تانجے  بقایا  رقم   وصول  کی  جاسکے ۔تے  ضلع  مانہہ  بلنگ  



غا  نظام  نانہہ  بہتر  بنایو  جا  سکے۔اعلی  حُکام  غی  ہدایت  ور   جے۔پی۔ڈی۔سی۔ایل  پونچھ  غی  ٹیم  نے 
بکھ  بکھ  علاقاں مانہہ  جانچ  کی  تے  انُ  صارفین  غے  خلاف  سخت  کاروائی  کی۔   جنہاں  نے  بار   

    6بار  نوٹس  ملن  غے  باوجود   وی  بجلی  بل  ادا  نی  کیو  تھو۔  اس  کاروائی  غے  دوران  ٹیم  نے
ً بجلی  کنکشن ،  منت ہزار  روپیہ  وصو ل  کیا۔  ذرائع  ابلاغ  سنگ  گل  50قطع  کیا ۔ تے  موقع  ور ں  تقریبا

کرتا  واں    اسٹینٹ  انجنئیر  جے۔پی۔ڈی۔سی۔ایل  محمد  فاروق  نے  اس  طرح  کہیو۔۔۔۔۔۔۔۔    
********************* 

JKEDI  RBN 
جموں کشمیر  کاروبار  تربیتی  ادارہ،  نے  ضلع  رام  بن  غا  نوجواناں  نانہہ  روز گار  فراہم  کرن    

ور   کم  کررہیو  ہے،  جس    27-2024واسطے  ایک  نوو ،  قدم  چایو  ہے۔ محکمو، اسٹارٹ  اپ  پالیسی
تیں  متہ  اسٹارٹ  اپ  قائم  کرنا  ہیں۔  اس  منصوبہ  غے  تحت  تسلیم  شدہ  2000توڑی  2027غو  مقصد 

لکھ  روپیہ   توڑی، ابتدائی  مالی  مدد،    20اسٹارٹ  اپس  نانہہ  تشہیر  تے  فروخت  غا  عمل  واسطے  
چار  قسطاں  مانہہ  دتی  جے  غی ۔ جد  کہ  خواتین  تے    خصوصی  افراد   یعنی  معازون  افراد  نانہہ   

غی۔ یوہ  قدم  بے  روزگاری   کہٹ  کرن  مانہہ  مدد گار  ثابت   وے    اضافی  مدد  وی  فراہم  کی  جے
غو۔  اس  بارے  مزید  معلومات    دیتا  واں  ضلع  نوڈل  افسر ، رامبن  تصنیف  رسول  نے  اس  طرح   

 کہیو۔۔۔۔۔۔۔۔۔۔۔ 
********************** 

WEATHER 
جموں کشمیر  مانہہ  گزشتہ  روز  درجہ  حرارت  معمول  تیں  کافی زیادہ  رہیو  خاص  طور  ور  وادی   

ڈگری  سلسیس زیادہ  ریکارڈ  کیو  گیو ۔   10تیں  8کشمیر   مانہہ  درجہ  حرارت  موسمی  اوسط  تیں 
ڈگری  سلسیس   ، تے  گلمر گ     17.3ڈگری  سلسیس   پہلگام  مانہہ 21سرینگر  مانہہ  درجہ  حرارت  

ڈگری  سلسیس  درجہ  حرارت    25.8ڈگری  سلسیس    ریکارڈ  ہوو،  جد  کہ  جموں  شہر  مانہہ 10.8مانہہ
رہیو۔ بنہال،  بٹوت،  بھدرواہ  تے  کٹڑا  مانہہ  وی   درجہ  حرارت  معمول  تیں  زیادہ  رہیو۔ محکمہ  

خشک  رے  غو ،  جد  کہ  اوچا  علاقاں  مانہہ   بکھ  بکھ  موسمیات  غے  مطابق،  ا ج  موسم  زیادہ  تر  
مارچ  توڑی  موسم  جُز  وی  طور  ور  ابرآلود  3تیں  2جگہاں  ور  ہلکی  بارش  تے  برف  باری  ہوسکے۔ 

مارچ  غے  بشکار     10تیں  8مارچ  توڑی  موسم  خشک  رے  غو۔ 7رہن  غی  توقع  ہے۔    اس  تیں  بعد 
دوبارہ  تیں  بارش  تے  برف   باری  غا  امکان   ہیں۔  کساناں  نانہہ  مشورو  دتو  گیو  ہے  کہ  وہ  اپنی   

 زرعی  سرگرمی  نانہہ  جاری  رکھیں۔
******************** 

 


